
Pérmbledhje Ekzekutive

Kjo analizé shqyrton pérputhshmériné e Ligjit pér Pronén Publike me legjislacionin sektorial qé
trajton edhe shfrytézimin e pronés publike né Kosové. Né fokus té analizés jané ligjet qé
rregullojné pyjet, burimet e ripértérishme té energjisé, investimet e géndrueshme, parget
industriale dhe teknologjike, inspektimet dhe pronat komunale. Analiza synon té identifikojé
paqartésité normative, mbivendosjet e kompetencave dhe pengesat procedurale qé ndikojné né
zbatimin praktik té ligjit dhe né siguriné juridike pér sektorin privat.

Gijetjet tregojné se, megjithése LPP synon té vendosé njé regjim té unifikuar pér administrimin
dhe giradhénien e pronés publike, né praktiké vazhdojné té ekzistojné regjime sektoriale paralele
ose dispozita té paqarta lidhur me organin kompetent, procedurén e aplikueshme, kohézgjatjen
e girasé dhe rolin e pélgimit parimor nga Zyra pér Administrimin e Pronés Publike. Kéto
paqartési ndikojné drejtpérdrejt né efikasitetin e procedurave, duke krijuar pengesa pér sektorét
gé varen nga qasja né toké ose resurse né pronési publike.

Analiza tregon se tensionet me Ligjin pér Pronén Publike nuk paraqgiten gjithmoné si
kundérthénie té dukshme, por shpesh si mbivendosje ose mungesé qartésie né raportin ndérmjet
ligjit bazé pér pronén publike dhe ligjeve té vecanta.

Mbi kété bazé, analiza rekomandon harmonizim té kornizés ligjore, pércaktim mé té sakté té
pérjashtimeve nga regjimi i Ligjit pér Pronén Publike, forcim té koordinimit institucional dhe
pérfshirje té vazhdueshme té sektorit privat né proceset e rishikimit legjislativ.

1. HYRIJE

Pérmes késaj analize, synohet té vlerésohet pérputhshmeéria e Ligjit Nr. 08/L-125 pér Pronén
Publike (“LPP”) me legjislacionin sektorial qé rregullon, drejtpérdrejté ose térthorazi,
shfrytézimin e pronés publike. Né fokus té analizés jané, né vecganti, rregullimet qé lidhen me
pyjet, burimet e ripértérishme té energjisé, investimet e géndrueshme, parqet industriale dhe
teknologjike, inspektimet, si dhe dhénien né shfrytézim té pronave komunale.

Qéllimi i analizés éshté té identifikojé paqartésité normative dhe procedurale gé paraqgiten né
raport ndérmjet LPP-sé dhe ligjeve té vecanta, si dhe té vlerésojé ndikimin e tyre né zbatimin
praktik té legjislacionit dhe né klimén e investimeve. Né kété kuptim, analiza mbéshtetet edhe né
sfidat e ngritura nga sektori privat né kuadér té dialogut publiko-privat, me géllim qé, pérveg
identifikimit té problemeve, té ofrojé edhe rekomandime pér harmonizim ligjor dhe pérmirésim
té efikasitetit.

2. PRAPAVIJE E SFIDAVE TE BIZNESEVE LIDHUR ME
SHFRYTEZIMIN E PRONES PUBLIKE

2.1. Sfidat para zbatimit té Ligjit pér Pronén Publike

Hyrja né fuqi e Ligjit Nr. 08/L-125 pér Pronén Publike (“LPP”) né néntor té vitit 2023 solli njé
ndryshim né meényrén e administrimit t€ pronés publike, duke kaluar nga njé regjim i
fragmentuar ndérmjet institucioneve sektoriale (si APK dhe KPMM) né njé qasje mé té
centralizuar, duke ia deleguar kompetencat pér administrimin me pronén publike Zyrés pér
Administrimin e Pronés Publike, e themeluar né kuadér té Zyrés sé Kryeministrit.

Megjithaté, pavarésisht hyrjes né fuqi té ligjit, mosfunksionalizimi i menjéhershém i Zyrés dhe
mungesa e tri akteve nénligjore t€ parashikuara me LPP krijuan zbrazéti institucionale dhe
paqartési procedurale.

Si pasojé e késaj situate tranzitore, njé numér institucionesh publike kishin pezulluar procedurat
e tyre pérkatése lidhur me dhénien né shfrytézim té pronés publike. Si¢ jané deklaruar bizneset,
Agjencia Pyjore e Kosovés kishte pezulluar nénshkrimin e kontratave té reja té qiradhénies dhe
vazhdimin e kontratave ekzistuese; KPMM kishte pezulluar léshimin e licencave pér shfrytézim;
ndérsa Ministria e Mjedisit, Planifikimit Hapésinor dhe Infrastrukturés kishte pezulluar 1éshimin
e pélgimeve mjedisore. Kjo situaté kishte ndikuar drejtpérdrejt né operimin e rreth 200 bizneseve
qé shfrytézonin resurse natyrore né pronési publike, duke shkaktuar déme té konsiderueshme
ekonomike dhe rritje té kostove operative, pérfshiré nevojén pér import té léndéve té para nga
jashté vendit.

Edhe pse ishin dhéné sqarime administrative lidhur me vazhdimin e procedurave sipas praktikés
s€ méparshme, institucionet relevante kishin hezituar té ndérmarrin veprime pér shkak té
rrezikut qé veprimet e tyre té interpretoheshin si né kundérshtim me LPP.

Né kété kontekst, draftimi dhe miratimi i akteve nénligjore té LPP-sé, sé bashku me
funksionalizimin e Zyrés pér Administrimin e Pronés Publike, si hallké e domosdoshme, u
shndérrua né njé domosdoshmeéri pér t€ mundésuar zbatimin e LPP-s€. Aktet nénligjore hyné né
fuqi né mars 2025, si dhe Zyra pér Administrimin e Pronés Publike filloi punén né prill 2025, duke
mundésuar késhtu fillimin e zbatimit té LPP-sé.

2.2. Procedura pér giradhénien e pronés publike sipas Ligjit pér Pronén
Publike dhe legjislacionit sekondar te tij

LPP vendos kornizén e pérgjithshme juridike pér administrimin dhe dhénien me qira té pronés
publike né Republikén e Kosovés. Neni 17 i kétij ligji i rregullon ményrén dhe kompetencat pér

dhénien me qira té pronés publike, duke definuar kufijté kohoré dhe organet kompetente pér
vendimmarrje.

Né péputhje me kété dispoziteé:

e Dhénia me qira deri né pesémbédhjeté (15) vite béhet me vendim té Qeverisé,
respektivisht organit kompetent t€ komunés pér pronat e njésive té vetéqeverisjes lokale;

¢ Dhénia me gira pér periudhé prej pesémbédhjeté (15) deri né néntédhjeté e nénté (99) vite
béhet me vendim té Kuvendit t€¢ Republikés sé Kosovés, me propozim té Qeverisé,
pérkatésisht me vendim té Kuvendit t¢ Komunés pér pronat e njésive té vetéqeverisjes
lokale.

Nga kjo dispozité, rezulton se LPP vendos njé sistem té shkallézuar té vendimmarrjes, sipas té
cilit, vendimmarrja varet nga kohézgjatja e periudhés sé kérkuar té qirasé.

Pérveg pércaktimit té kompetencave vendimmarrése, me nenin 17 pércaktohen edhe metodat e
dhénies me qira té t€ mirave dhe sendeve né pronési publike. Si rregull, prona publike mund té
jepet me gira pérmes 1) procedurés sé ankandit publik; ose 2) grumbullimit té ofertave, ndérsa
pérjashtimisht edhe 3) me marréveshje té drejtpérdrejté, nése njé gjé e tillé éshté pércaktuar me
ndonjé ligj t€ vecanté.

Késisoj, ligji vendos si standard aplikimin e parimit té konkurrencés, transparencés dhe trajtimit
té barabarté té subjekteve, duke kufizuar zbatimin e marréveshjes sé drejtpérdrejté si metodé
vetém né raste specifike.

Ndérkaq, né dispozitat kalimtare té tij, LPP pércakton se dispozitat e ligjeve t€ vecanta me té cilat
rregullohet regjimi i sendeve né pronési publike duhet té jené né pajtim me kété ligj, e nése nuk
jané, té harmonizohen né afat prej njé (1) viti nga hyrja né fuqi e LPP. Tutje, LPP pércakton se, né
rast té paqartésive apo té kolizionit té dispozitave ligjore té LPP-sé€ me ligjet tjera, vlejné dispozitat
e LPP-sé.

2.2.1. Kronologjia e veprimeve € i paraprijné qiradhénies s€ pronés publike

Procedura pér giradhénien e pronés publike, né pérputhje me LPP dhe aktet nénligjore té nxjerra
né zbatim té tij, zhvillohet né disa faza:

1. Inicimi i kérkesés - Subjekti i interesuar pér bartjen apo shfrytézimin e njé prone publike
paraqget kérkesé prané institucionit pérkatés (autoriteti kérkues).

2. Kérkesa pér pélgim parimor - Autoriteti kérkues dorézon kérkesé pér pélgim parimor
prané Zyrés pér Administrimin e Pronés Publike (Njésisé/Zyrés). Pélqimi jepet nése
verifikohet se asnjé nga institucionet publike nuk ka interes té shfrytézojé pronén né fjalé.

3. Zhvillimi i procedurés konkurruese - Pas marrjes sé pélqimit nga Zyra, sipas kushteve té
pércaktuara me akt nénligjor, zhvillohet ankandi publik ose grumbullimi i ofertave, ku
subjektet e interesuara mund té dorézojné oferta. Né rastet kur parashihet me ligj té
vecanté, prona publike mund té jepet me gira me marréveshje té drejtpérdre;jté.

4. Pérzgjedhja e ofertés fituese - Oferta mé e favorshme, né péputhje me kriteret e shpallura
shpallet fituese.

5. Vendimmarrja pérfundimtare — Varésisht nga kohézgjatja e qirasé, merret Vendimi
pérkatés nga Qeveria, respektivisht Kuvendi (apo organi komunal kompetent) pér

dhénien me gira té pronés publike.

6. Lidhja e kontratés - Né pérputhje me vendimin pér miratim té kérkesés, brenda 30 ditésh
lidhet kontrata e girasé mes fituesit dhe institucionit pérkatés (autoriteti kérkues).

2.3. Sfidat e bizneseve gjaté giramarrjes sé pronés publike pas fillimit
té zbatimit té Ligjit pér Pronén Publike

Né shkurt té vitit 2026, né kuadér té dialogut publiko-privat, éshté mbajtur njé diskutim
gjithpérfshirés me sektorin privat dhe até publik, pér té diskutuar né detaje lidhur me sfidat qé
hasin bizneset gjaté procedurés pér qiramarrje té pronés publike.

Pengesat kryesore vijné si rezultat i mbivendosjeve dhe paqartésive ligjore, té cilat 1éjné hapésira
té médha pér interpretim, e pér pasojé, i 1éné institucionet me hendeqe né vendimmarrje né raste
té caktuara.

Gijaté kétij takimi, pakénaqésité mé té médha nga sektori privat u identifikuan si né vijim:

e Vazhdimi dhe zgjerimi i licencave té 1éshuara nga Komisioni i Pavarur pér Miniera dhe
Minerale

Pér bizneset e sektorit minerar, éshté sfiduese periudha pasi qé béjné eksplorimin dhe
hulumtimin e tokés pér minerale, gjé pér té cilén pajisen me licencé pér eksplorim. Pas késaj
periudhe, e cila mund té zgjaté deri né 4 vite, e pér té cilén periudhé kané pasur kontraté giraje
paraprake, ata duhet té plotésojné pjesén e mbetur té dokumentacionit t€ nevojshém pér té
aplikuar pér licencé té eksploatimit té¢ mineraleve. Nése aplikuesi i plotéson té gjitha kushtet,
mbetet qé té lidhet vetém kontrata pér giradhénie me Agjenciné Pyjore té Kosovés (APK) pér
periudhén e radhés — pér té cilén LPP kérkon qé té zhvilllohet njé proceduré konkurruese.

LPP dhe aktet plotésuese té tij, e rregullojné giradhénien e parcelés duke analizuar vetém
parcelén, pa konsideruar si faktor relevant aplikuesin qé e merr né shfrytézim até. Pra, LPP nuk
parasheh dallim né trajtim mes bizneseve té cilat posedojné licencé aktive té méhershme, dhe
atyre gé nuk posedojné ndonjé licencé té tillé. Rrjedhimisht, APK nuk mund té favorizojé
aplikuesin né dhénien e kontratés mbi bazén vetme té posedimit té licencés paraprake pér
eksploatim. Situata e tillé éshté konsideruar sfiduese pér sektorin minerar né klimén e té bérit
biznes.

e Investimet paraprake té bizneseve né pronén té cilén kérkojné ta marrin me qira

Shumé biznese té sektorit minerar kané operuar pér periudha té gjata kohore né tokén e njéjté, e
si rezultat, kané béré investime té médha né ato prona. Megjithaté, sipas kérkesave té prezantuara

nga LPP, ata tani obligohen t'i nénshtrohen procedurés konkurruese pér té marré né shfrytézim
tokén pér té vazhduar operimin e tyre.

Bizneset e konsiderojné si té padrejté faktin qé investimi paraprak nuk ua garanton té drejtén pér
giramarrje té tokés né té cilén kané investuar mé herét pérmes marréveshjes sé drejtpérdrejté, apo
gé té paktén nuk u jep pérparési né procesin e zgjedhjes.

Sidoqofté, propozimet e tilla duhet trajtuar me shumé kujdes nga ligjvénésit, me qéllim qé té
mbrohet konkurrenca e shéndoshé, si e drejté qé u garantohet qytetaréve dhe bizneseve.

¢ Pjesémarrja e bizneseve né ankandet e Ministrisé sé Ekonomisé pér ndértimin e
kapaciteteve gjeneruese, me vendndodhje jo-specifike

Né rastet e ankandeve me vendndodhje jo-specifike, subjektet ekonomike (ofertuesit) i
identifikojné veté lokacionet né proné publike ku synojné té zhvillojné kapacitetet gjeneruese. Ata
nuk mund ta marrin pronén me qira deri sa té shpallen ofertues té suksesshém nga Ministria. Pér
té aplikuar né procesin konkurrues né fjalé, kéta ofertues duhet té kené kryer matjet e nevojshme
— té kené plotésuar kushtet dhe specifikimet teknike — té cilat shpesh zgjasin me vite té téra. Pasi
té jené pérzgjedhur té suksesshém, paraqgesin kérkesé pérfundimtare pér marrjen me qira té
pronés pérkatése.

Si hap i radhés, sipas kérkesave té LPP-sé, pér té marré me gira pronén né fjal€, subjekti ekonomik
do té duhej t'i nénshtrohej njé tjetér procedure konkurruese, kété heré pér marrjen né shfrytézim
té pronés. Pér pasojé, pavarésisht faktit se ofertuesi ka fituar té drejtén pér ndértimin e kapacitetit
nga Ministria, si dhe ka kryer investimet monetare dhe investimet né kohé lidhur me parcelén
pérkatése, prapé nuk ka ndonjé garanci se do té lidhé kontratén e girasé pér até proné. Njé gjé e
tillé mund té ekspozojé Qeveriné ndaj rrezikut pér masa té mundshme nga investitorét né raport
me té drejtat e fituara né procedurén konkurruese prané Ministrisé.

3. ANALIZA E LIGJEVE SEKTORIALE NE RAPORT ME LIGJIN
PER PRONEN PUBLIKE

LPP shérben si ligj kornizé pér administrimin dhe shfrytézimin e pronés publike né Republikén
e Kosovés. Ky ligj synon té vendosé njé regjim mé té€ unifikuar t€ administrimit té pronés publike,
mbi zbatimin e parimit té transparencés, konkurrencés dhe mbrojtjes sé€ interesit publik.

Megjithaté, ligjet e vecanta sektoriale kané krijuar regjime paralele lidhur me shfrytézimin e
pronés publike, ndryshimin e destinimit té saj, dhe procedurat pér dhénien me qira té saj.

Ky rregullim i fragmentuar po krijon véshtirési né zbatimin praktik, duke shkaktuar paqartési né
lidhje me kompetencat e institucioneve dhe rrezik pér interpretim jo uniform té normave né fuqi.
Prandaj, mungesa e harmonizimit té térésishém ndérmjet LPP-sé dhe ligjeve té tjera qé rregullojné
shfrytézimin e pronés publike, ka sjellé nevojén pér njé analizé té rregullimit qé béjné kéto akte
normative.

3.1. Pyjet

Pjesa mé e madhe e pronés publike qé merret né shfrytézim nga bizneset éshté toké pyjore, me té
cilén menaxhon Agjencia Pyjore e Kosovés (“APK”), materie e cila rregullohet me Ligjin Nr. 08/L-
13 pér Pyjet (“Ligji pér Pyjet”).

Pérmes Ligjit pér Pyjet, rregullohen né ményré té vecanté destinimet e lejuara pér giradhénie,
kohézgjatja maksimale e girasé, kompetencat institucionale, kriteret dhe parimet qé aplikohen
pér giradhénien e tokés pyjore.

Sa i pérket kohézgjatjes sé qirasé, Ligji pér Pyjet pércakton se giraja mund té béhet pér 10, 20, apo
30 vite, me mundési vazhdimi, varésisht nga destinimi i pronés. Né rastet kur shfrytézimi i pronés
duhet t'i nénshtrohet njé licence nga njé institucion tjetér, atéheré kohézgjatja e qirasé pérkon me
kohézgjatjen e licencés.

Sa i pérket vendimmarrjes, Ligji pér Pyjet kompetencén pér giradhénien e tokés pyjore e ndan
mes Agjencisé, Ministrisé, dhe Qeverisé, varésisht nga sipérfagja e tokés qé jepet me qira.
Ndérkagq, sipas LPP-s€, kompetenca lidhur me vendimmarrjen pér giradhénien e pronés publike,
varet nga periudha kohore pér té cilén prona jepet me qira. Pér giradhénie deri né 15 vite,
kompetente pér vendimin éshté Qeveria, ndérsa pér giradhénie deri né 99 vite, vendimi merret
né Kuvend.

Tutje, Ligji pér Pyjet pércakton se toka pyjore jepet né shfrytézim né pajtim me interesin publik
dhe sipas vlerésimit profesional té Agjencisé, duke pérjashtuar parimin “i pari né kohé, i pari né
drejtési”.

Ligji pér Pyjet kundrejt Udhézimit Administrativ Nr. 08/2025

Udhézimi administrativ Nr. 08/2025, né fuqi nga shtatori 2025, i cili rregullon kushtet, tarifat, dhe
procedurat pér giradhénien e tokés pyjore, pércakton njé proceduré té giradhénies pérmes
marréveshjes sé drejtpérdrejté — proceduré kjo e cila fillon me kérkesén pér shprehje té interesit
nga personi i interesuar.

Kjo formé procedurale pér giradhénie né bazé té marréveshjes sé drejtpédrejté: 1) nuk garanton
konkurrencé né ményré automatike, dhe 2) mund té rezultojé né dhénien e pronés né shfrytézim
bazuar né radhén e aplikimit. Pér mé tepér, nése procedura pér giradhénie fillon dhe zhvillohet
mbi bazén e njé kérkese individuale, rrezikon té shfaget mospérputhje me frymén e veté ligjit, i
cili shprehimisht pérjashton parimin “i pari né kohé, i pari né drejtési”.

Ligji pér Pronén Publike né raport me legjislacionin pér pyjet

Nga té lartcekurat, del se legjislacioni né fuqi krijon njé rregullim normativ paralel pér
procedurén e shfrytézimit té pyjeve, si kategori e pronés publike.

Nga dispozita e nenit 17, paragrafit 1 té LPP-sé, rezulton se, si rregull, giradhénia bazohet né
ankand publik ose né grumbullimin e ofertave, duke ofruar si pérjashtim marréveshjen e

drejtpérdrejté. Megjithaté, pér t'u aktivizuar mundésia e giradhénies pérmes marréveshjes sé
drejtpérdrejté, njé kérkesé e tillé duhet té jeté e paraparé me ligj té vecanté.

Né rastin konkret, Ligji pér Pyjet nuk parasheh shprehimisht marréveshjen e drejtpérdre;jté si
formé té giradhénies sé tokés pyjore — procedura e tillé parashihet vetém me akt nénligjor (UA
Nr. 08/2025). Né kété ményré, nuk éshté krijuar hapésira pér aktivizimin e mundésisé qé jep neni
17 i LPP-sé.

Pér fund, edhe pse Ligji pér Pyjet pérbén lex specialis pér tokén pyjore, ai nuk pérjashton aplikimin
e LPP-sé, as nuk pércakton shprehimisht gé toka pyjore nuk i nénshtrohet rregullave té
pérgjithshme té pronés publike. Kjo 1€ hapésiré pér interpretim lidhur me zbatimin e dispozitave
relevante ligjore pér kété kategori té pronés publike.

3.2. Burimet e Ripértérishme té Energjisé

Ligji pér Promovimin e Pérdorimit té Burimeve té Ripértérishme té Energjisé (“Ligji pér BRE-té”),
rregullon zhvillimin e kapaciteteve té reja gjeneruese nga burimet e ripértérishme té energjisé,
pérfshiré rastet kur projektet zhvillohen né proné publike.

Sa i pérket shfrytézimit té tokés publike, neni 22 i Ligjit pér BRE-té krijon njé regjim té vecanté.
Ai dallon ndértimin e kapaciteteve té reja gjeneruese pérmes investimit publik ose partneritetit
publiko-privat, investimeve strategjike, ndértimit nga ndérmarrjet publike dhe ndértimit nga palé
té tjera.

Pér pérfituesit e skemés mbéshtetése pér ndértimin e kapaciteteve, e drejta pér ndértimin e
kapaciteteve lidhet me Procesin e Ofertimit Konkurrues té zbatuar nga Ministria, dhe mund té
zhvillohet né njé nga format né vijim:

1) Procesii ofertimit konkurrues me vendndodhije té caktuar - Ministria, pérmes vendimit té
Qeverisé, duhet té fitojé té drejtat pronésore ose té drejtat pér shfrytézimin e pronés
publike né lokacionet e vlerésuara nga Ministria si me potencial. Pastaj, Ministria éshté e
autorizuar qé té japé me qira pronén né fjalé ofertuesit té suksesshém (prodhuesit té
privilegjuar) pér njé periudhé si té pércaktuar né dokumentacionin e procesit té ofertimit
konkurrues, pa tejkaluar 40 vite. Ndérkaq, pas pérfundimit té kontratés pér mbéshtetje,
vlera e qirasé duhet té reflektojé ¢gmimin e tregut.

2) Procesi i ofertimit konkurrues me vendndodhje té pacaktuar — vetém ofertuesit e
kualifikuar mund té paragesin kérkesa pér té verifikuar disponueshmériné pér
shfrytézimin e pronés publike, e mé pas marrin pélgimin nga institucioni pérkatés. Pas
pérzgjedhjes si ofertues i suksesshém, subjekti paraget kérkesé pérfundimtare né
institucionin pérkatés pér marrjen me qira té pronés publike pérkatése, e cila konsiderohet
si kérkesé e Qeverisé - Ministrisé. Sipas udhézimit adminstrativ, ky proces ofertimi
konsiderohet si rast i veganté né interes té publikut pér shfrytézimin e pronés publike.

Terminologjia lidhur me procedurén konkurruese

Sig éshté pérmendur mé sipér, LPP i njeh si forma kryesore pér dhénien me gira té pronés publike
ankandin publik dhe grumbullimin e ofertave, ndérsa marréveshjen e drejtpérdrejté, si
pérjashtim, kur kjo lejohet me ligj té vecanté. Né anén tjetér, Ligji pér BRE-té pérdor termin
“Procesi i Ofertimit Konkurrues”, njé proceduré sektoriale transparente pér pérzgjedhjen e
investitoréve pér ndértimin e kapaciteteve gjeneruese (ofertuesve té suksesshém).

Edhe pse té dy proceset kané karakter konkurrues, terminologjia qé pérdorin éshté e ndryshme,
si dhe nuk i referohen té njéjtit objekt. Procesi konkurrues sipas Ligjit pér BRE-té shérben pér
pérzgjedhjen e pérfituesit té skemés mbéshtetése dhe té zhvilluesit té projektit, e cila mund té
rezultojé né giradhénie. Ndérkaq, né LPP giradhénia e pronés publike trajtohet si institut i vecanté
i disponimit me pronén publike, qé i nénshtrohet njé procedure té caktuar. Kjo krijon paqartési
lidhur me té drejtén e fituar sipas procedurés sé paraparé me Ligjin pér BRE-té, né raport me
procedurén e giradhénies sé paraparé me LPP.

Vendimmarrja pér dhénien me qira té pronés publike

Lidhur me vendimmarrjen né bazé té kufijve kohoré té giradhénies, LPP pércakton se dhénia me
gira e pronés publike deri né 15 vite, kérkon vendim té Qeveris€, ndérsa pér periudha kohore deri
né 99 vite, kérkon vendim té Kuvendit. Ndérkagq, Ligji pér BRE-té i jep kompetencé Ministrisé qé
t'ijapé me gira pronén publike Prodhuesit té Privilegjuar deri né 40 vite — pa vendim té Kuvendit,
duke ngritur dilema té pajtueshmérisé me kérkesat e LPP-sé.

Pra, rezulton se rregullimi i paraparé me Ligjin pér BRE-t€, i ofron Ministrisé kompetenca mé té
gjera materiale dhe procedurale, pérderisa LPP ia delegon kéto kompenca Qeverisé, respektivisht
Kuvendit. Pér pasojé, duhet té shqyrtohet nése rregullimi me Ligjin pér BRE-té devijon nga
procedura e paraparé me LPP lidhur me organin vendimmarrés dhe kufijté kohoré té giradhénies
sé pronés publike.

Pér mé tepér, LPP kérkon shprehimisht pélqimin parimor nga Zyra pér Administrimin e Pronés
Publike para dhénies me qira apo kémbimit té pronés publike. Sipas LPP-sé, kontrata e lidhur né
kundérshtim me Nenin 17 té LPP-sé, éshté e pavlefshme. Ndérkaq, Ligji pér BRE-té nuk e
pérmend fare pélqimin nga Zyra. Diskrepanca e tillé krijon njé hapésiré pér interpretim lidhur
me procedurén e aplikueshme, dhe sjell nevojén pér shqyrtim dhe harmonizim té kétyre
dispozitave.

Qiradhénia e pronés publike né rastet e Proceseve té Ofertimit Konkurrues me vendndodhje
té pacaktuar

Njé aspekt vecanérisht problematik paraqitet né rastet e Procesit té Ofertimit Konkurrues me
vendndodhje té pacaktuar. Si pasojé e regjimeve paralele gé krijohen sipas Ligjit pér BRE dhe
LPP, rrezikon té krijohet pasiguri juridike pér investitorét, dhe paqartési né lidhje me
kompetencat e secilit institucion. Kjo problematiké éshté adresuar mé detajisht né Pjesén 2.3 té
késaj analize.

3.3. Investimet e Qéndrueshme

Ligji Nr. 08/L-209 pér Investimet e Qéndrueshme nuk krijon regjim paralel pér dhénien né
shfrytézim té pronés publike, por i referohet shprehimisht zbatimin e legjislacionit pér pronén
publike.

Megjithaté, edhe pse té dy ligjet parashohin njé periudhe maksimale deri né 99 vite pér dhénien
né shfrytézim/qiradhénien e pronés publike, ekziston njé dallim né nivelin e vendimmarrjes qé
kérkohet pér giradhénien e pronave né pronési té Republikés sé Kosovés. Konkretisht, pér pronat
e tilla, Ligji pér Investimet e Qéndrueshme kérkon miratim nga Kuvendi pér dhénien né
shfrytézim té pronés né kuadér té investimit, pavarésisht kohézgjatjes sé shfrytézimit.

Né kété kuptim, Ligji pér Investimet e Qéndrueshme e trajton shfrytézimin e pronés publike pér
investime strategjike si ¢éshtje té nivelit strategjik (me vendimmarrje té Kuvendit), ndérsa LPP
parasheh njé qasje té shkallézuar té vendimmarrjes, varésisht nga kohézgjatja e girasé.

Edhe pse ky rregullim nuk paraget domosdoshmérisht mospérputhje ligjore me LPP, paraget njé
dallim institucional né raport me vendimmarrjen pér dhénien né shfrytézim té pronave pér
periudha deri né 15 vite.

Tutje, edhe pse nuk ekziston konflikt ligjor mes kétyre ligjeve, nga perspektiva e politikave pér
nxitjen e investimeve, rregullimi aktual nuk bén njé diferencim té qarté ndérmjet shfrytézimit té
pronés pér qgéllime té zakonshme komerciale, dhe pér géllime té investimeve strategjike.
Rrjedhimisht, investitori strategjik i nénshtrohet njé regjimi té njéjté pronésor, pavarésisht
réndésisé zhvillimore té investimit.

Né kété drejtim, do té ishte e dobishme té mendohet rishikimi i legjislacionit né kuptim té krijimit
té mekanizmave mé té qarté dhe fleksibilé pér investimet strategjike, me qéllim té nxitjes sé
investimeve té tilla.

3.4. Parqget Industriale dhe Teknologjike

Ligji Nr. 08/L-208 pér Parqet Industriale dhe Teknologjike (“Ligji pér Parqget”) e rregullon
themelimin, administrimin, menaxhimin dhe shfrytézimin, dhe monitorimin e parqgeve
industriale dhe teknologjike. Né anén tjetér, LPP rregullon regjimin juridik té pronés publike mbi
té cilén mund té themelohet dhe ndértohet parku.

Kohézgjatja e qirasé

Sig éshté sqaruar mé herét né kété analizé, LPP pércakton se prona publike mund té jepet me qira
deri né 15 vite, respektivisht 99 vite, me vendimmarje té shkallézuar varésisht nga kohézgjatja e
qgirasé. Po ashtu, LPP parasheh qé pérzgjedhja e giramarrésit té pronés publike té béhet, né parim,
pérmes ankandit publik ose grumbullimit té ofertave, me pérjashtim kur njé ligj i vecanté lejon
marréveshje té drejtpérdrejté.

Né anén tjetér, Ligji pér Parqet parasheh né Nenin 6 (5) se projekti ideor pér themelimin e parkut
duhet té pérfshijé edhe kohézgjatjen e parkut, e cila mund té jeté nga 40 né 99 vite, varésisht nga
pércaktimi né vendimin e Qeverisé. M€ tej, ligji pércakton se kohézgjatja e shfrytézimit té parcelés

brenda parkut nga shogéria tregtare nuk mund té tejkalojé kohézgjatjen e parkut té pércaktuar
me Vendim té Qeverisé, e kjo qasje reflektohet edhe né aktet nénligjore té nxjerra né zbatim té tij.

Kjo tregon se legjislacioni pér parget e lidh shfrytézimin e parcelés me kohézgjatjen e parkut, por
nuk ndérlidh shprehimisht kété regjim me kérkesat e LPP-sé lidhur me organin kompetent pér
vendimmarrje dhe ményrén e pérzgjedhjes sé shfrytézuesit.

Pérzgjedhja e themeluesit té parkut dhe shfrytézuesve té hapésirés sé parkut

Ligji pér Parget bén dallim ndérmjet partnerit investiv (né rastet e vecanta té themelimit e
zhvillimit té parkut), nga njéra ané, dhe shfrytézuesve té hapésirés brenda parkut, nga ana tjetér.

Sai pérket partnerit investiv, neni 7 i Ligjit pér Parqet pércakton se Qeveria, né bazé té prioriteteve
dhe politikave, mund té béjé thirrje pér té pérzgjedhur partnerin investiv me interes strategjik pér
themelimin dhe zhvillimin e parkut industrial dhe teknologjik sipas kritereve vlerésuese né
pérputhje me ligjin pérkatés pér investime. Po ashtu, né raste té caktuara, Qeveria mund té
pérzgjedh me negocim t€ drejtpérdrejté partnerin investiv me interes strategjik. Né kété aspekt,
mundésia pér negocimin e drejtpérdrejté mund té konsiderohet, né parim, né pajtueshméri me
LPP-né, megenése neni 17 i LPP-sé lejon marréveshjen e drejtpérdrejté kur ajo parashihet me ligj
té vecante.

Ndérkagq, sa i pérket shfrytézuesve té hapésirés brenda parkut, Ligji pér Parqet pércakton se
hapésira u jepet né shfrytézim shoqérive tregtare, té cilat pérzgjidhen “pérmes thirrjes sé hapur”
ose “sipas kérkesés sé tyre konform kritereve té aplikueshme”, né ményré transparente dhe me
trajtim té barabarté té té interesuarve. Ligji po ashtu lejon qé parku, plotésisht ose pjesérisht, té
ndahet pér investitoré strategjiké, investitoré té huaj, investitoré vendas té orientuar né eksport
ose pér diasporén, si dhe té jepen pérparési sipas objektivave dhe sektoréve prioritaré strategjiké.

Né kété pjesé paragqitet paqartésia né raport me LPP-né. Pérderisa “thirrja e hapur” i afrohet
logjikés sé procedurave konkurruese té parapara me LPP, formulimi pér pérzgjedhjen e
shfrytézuesit té€ pronés publike “sipas kérkesés sé tyre konform kritereve té aplikueshme” nuk e
sqaron mjaftueshém natyrén e procedurés qé duhet ndjekur. Pér pasojé, mbetet e paqarté nése
kjo formé pérzgjedhje plotéson standardin e kérkuar nga LPP pér giradhénien e pronés publike.

Pélqimi parimor nga Zyra pér Administrimin e Pronés Publike

Njé ¢éshtje me réndési té vecanté éshté fakti se LPP kérkon shprehimisht pélqimin parimor nga
Zyra pér Administrimin e Pronés Publike para dhénies me gira apo kémbimit té pronés publike.
Pérmes kétij pélqimi, Zyra cakton destinimin e shfrytézimit dhe kohézgjatjen e qgirasé. LPP
pércakton gjithashtu se kontrata e lidhur né kundérshtim me nenin 17 té LPP-sé, éshté e
pavlefshme.

Ndérkaq, Ligji pér Parqet dhe aktet nénligjore té nxjerra né zbatim té tij, nuk e trajtojné
shprehimisht kété kérkesé. Kjo krijon njé lloj zbrazétie normative dhe krijon paqartési lidhur me
vlefshmériné e kontratave té lidhura sipas legjislacionit pér parqget.

Paqartésia lidhur me kompetencat e administruesit té parkut

Ligji pér Parget i jep administruesit té parkut kompetenca té gjera, pérfshiré administrimin me
parkun, pérzgjedhjen e menaxhuesit, pércaktimin e qirasé sé shfrytézimit, pérzgjedhjen e
shfrytézuesve pér njési té sipérfaqes sé parkut, mbikqyrjen e zbatimit dhe raportimin. Po ashtu,
pérmes UA Nr. 08/2024 rregullohet pérzgjedhja e shfrytézuesve dhe forma, pérmbajtja e kontratés
sé shfrytézimit, e cila lidhet mes shfrytézuesit té€ parcelés dhe administruesit té parkut.

Megjithaté, formulimi i tillé krijon paqartési, pasi q¢ LPP e mandaton administrimin dhe
disponimin me pronén publike né kompetencat e bartésve té té drejtés pronésore dhe organeve
té autorizuara me ligj. Né kété aspekt, Ligji pér Parqet nuk bén dallim té qarté mes administruesit
té parkut dhe organit me kompetencé gé té disponojé me pronén publike.

Rregullimi i tillé mund té krijojé pasiguri né praktiké lidhur me procedurén e aplikueshme,
organin kompetent pér dhénien né shfrytézim té pronés publike, si dhe vlefshmériné e kontratave
té lidhura nga administruesi pa respektimin e ploté té kérkesave té LPP-sé.

Né térési, legjislacioni pér parqget industriale ka nevojé pér qartésim normativ, sidomos sa i pérket
kohézgjatjes sé shfrytézimit, procedurés sé pérzgjedhjes sé shfrytézuesve, rolit té administruesit
dhe nevojés pér pélgim parimor nga Zyra pér Administrimin e Pronés Publike. Pér kété arsye, do
té ishte e nevojshme té shqyrtohej mé tej harmonizimi i kétij regjimi me kérkesat e LPP-sé, me
géllim té shmangies sé paqartésive dhe rritjes sé sigurisé juridike.

3.5. Inspektimet

Ligji per Inspektimet pércakton se, si rregull, funksionet e inspektimit ushtrohen nga
inspektoratet géndrore. Megjithaté, ligji parasheh pérjashtime nga kjo rregull - qé funksione té
caktuara inspektuese té ushtrohen nga njési té veganta brenda ministrive apo agjencive
rregullatore. Pérjashtimet e tilla vijné né shprehje kur 1) funksionet inspektuese jané aq té rralla
ose specifike, sagé nuk éshté e arsyeshme té ushtrohen nga njesité e vecanta inspektuese, 2) kur
ndarja e funksionit inspektues nga funksionet tjera té organizatés, do té cénonte efektivitetin e
saj, apo 3) kur funksionet inspektuese jané pjesé e kompetencave té agjencisé pérkatése
rregullatore. Pra, né rastet kur inspektimet jané me karakter administrativ té brendshém, ato bien
jashté rregullimit té Ligjit pér Inspektimet.

Né anén tjetér, LPP e autorizon Zyrén pér Administrimin e Pronés Publike pér té siguruar kushte
pér inspektimin e pasurisé dhe pér inspektimin pér inicimin e procedurave kundérvajtése pér
shkelje té€ procedurave té parapara me kété ligj.

Kjo kompetencé konkretizohet mé tej me Rregulloren (QRK) Nr. 02/2025 pér Organizimin e
Brendshém dhe Funksionimin e Zyrés pér Administrimin e Pronés Publike né Zyrén e

Kryeministrit - akt nénligjor né mbéshtetje té Ligjit pér Pronén Publike, ku ndér detyrat e
Divizionit pér Verifikimin dhe Dhénien e Pélgimeve brenda Zyrés (Njésis€), pérfshihen edhe:

1.7. Siguron kushte pér mbrojtjen dhe inspektimin e pasurisé;

1.8. Bén inspektimin pér inicimin e procedurave kundérvajtése pér shkelje té procedurave té parapara

me keté ligj;
Ndérkaq, ményra e ushtrimit té inspektimeve rregullohet me Ligjin pér Inspektimet dhe me ligje
té vecanta. Ligji pér Inspektimet kérkon gé inspektimi té kryhet nga organet inspektuese dhe
inspektorét - zyrtarét publiké qé mbikqyrin legjislacionin dhe jané pajisur shprehimisht me
kompetencén pér zhvillimin e inspektimeve. Sipas kétij ligji, kérkohen rregulla procedurale té
qarta lidhur me inspektimin, duke pérfshiré po pa u kufizuar né miratimin e inspektimit,
njoftimin, listén e kontrollit, procesverbalin, té drejtén pér t'u dégjuar dhe ankesén.

Né kété kontekst, éshté thelbésore té qartésohet qéllimi i ligjvénésit né draftimin e kétyre
dispozitave lidhur me inspektimin. Pra, (a) nése qéllimi éshté té realizohet inspektim né kuptimin
klasik — té rregulluar me Ligjin pér Inspektimet, atéheré procedura dhe struktura organizative e
kérkuar nga ai ligj do té duhej té reflektohej né LPP; ndérsa (b) nése géllimi éshté tek inspektimi
me karakter administrativ té brendshém, atéheré nuk rregullohet sipas kérkesave té Ligjit pér
Inspektimet. Sqarimi i tillé do té ¢onte né njé pérfundim lidhur me pérputhshmériné ose jo té LPP
me legjislacionin pér inspektimet.

3.6. Dhénia né Shfrytézim e Pronave té Komunés

Procedurat pér giradhénien dhe kémbimin e pronés sé paluajtshme té komunés, si proné publike
e regjistruar né emér té njésisé sé vetéqeverisjes lokale, sipas nenit 17 (6) te LPP, rregullohen me
ligj t€ vecanté. Né kété kuptim, Ligji Nr. 06/L-092 pér Dhénien né Shfrytézim dhe Kémbimit té
Pronés sé Paluajtshme t€ Komunés (“Ligji pér Pronat Komunale”), sé bashku me Rregulloren e
nxjerré né mbéshtetje té tij, nr. 09/2020, pérbéjné regjimin e vecanté pér rregullimin e procedurave
dhe kushteve té dhénies né shfrytézim té pronés publike.

Ligji pér Pronat Komunle nuk e pérdor termin “qgiradhénie” lidhur me pronén publike, por vetém
termin “dhénie né shfrytézim”. Megjithaté, pér géllime té krahasimit me LPP, termi dhénie né
shfrytézim duhet kuptuar, né esencé, si i barazvlefshém me giradhénien, meqgenése té dy ligjet
rregullojné té njéjtin raport juridik té disponimit t€ pérkohshém me pronén publike.

Njé mospérputhje e mundshme ndérmjet kétij ligji té vecanté dhe mes LPP paraqitet te
strukturimi i periudhave té kohézgjatjes sé qirasé, respektivisht dhénies né shfrytézim té pronés
publike. LPP, né nenin 17, i njeh vetém dy kategori kohore té girasé: a) deri né 15 vite, dhe b) 15-
99 vite. Pér pronat komunale, LPP pércakton edhe organin vendimmarrés né nivel komunal,
pérkatésisht pér periudhén deri né 15 vite, vendos “organi kompetent komunal”, ndérsa pér
periudhén deri né 99 vite vendos kuvendi komunal.

Né anén tjetér, Ligji pér Pronat Komunale, mbéshtetur nga Rregullorja Nr 09/2020, dallon tri
kategori kohore: (a) mé pak se 1 vit, (b) afatshkurtér (1-15 vite), dhe (c) afatgjaté (15-99 vite).
Ndérkagq, sa i pérket procedurés sé dhénies né shfrytézim, Ligji pér Pronat Komunale i parasheh
tri forma té mundshme: (a) ankandi publik (pér gira afatshkurtér), (b) shprehja e interesit (pér

qgira afatgjaté), dhe (c) negocimi i drejtpérdrejté i ofertave nga Kryetari i Komunés (né raste té
caktuara).

Pé kategoriné nén 1 vit, ky ligj parasheh se procedurat dhe kushtet pér dhénien né shfrytézim té
pronés pércaktohen me rregullore komunale pérkatése. Ndérkaq, LPP nuk e njeh periudhén e
shfrytézimit nén 1 vit si kategori té vecanté, por e pérfshin até brenda intervalit “deri né 15 vite”.
Si rrjedhojé, ligji i veganté krijon kété kategori kohore shtesé, pa e lidhur me kompetencat e ndara
gé i njeh LPP.

Rrjedhimisht, gjaté diskutimit pér nevojén pér harmonizim té legjislacionit, mbetet té diskutohet
mé tej nése kjo kategori e vecanté paraqget problem té pajtueshmérisé me LPP, apo thjesht nevojitet
té qartésohet apo reflektohet né LPP.

4. ANALIZE KRAHASUESE: MODELI | REPUBLIKES SE
KROACISE PER MENAXHIMIN E PRONES SHTETERORE

Ligji pér Menaxhimin e Pronés sé Paluajtshme dhe té Luajtshme né Pronési té Republikés sé
Kroacisé, i 20 dhjetorit 2023, vendos njé strukturé normative pér administrimin dhe disponimin
me pasuriné shtetérore né pronési té€ Republikés sé Kroacisé. Ky ligj rregullon parimet, ményrat,
kushtet, si dhe kompetencat e organeve pérkatése pér menaxhimin e késaj pasurie.

Njé element i réndésishém i ligjit kroat éshté pércaktimi i qarté i kategorive té pasurisé qé
kosniderohen né pronési té Republikés sé Kroacis€, pér géllime té kétij ligji. Né té njéjtén kohé,
ligji i pérjashton nga kjo kategori, disa forma té tokés bujqésore dhe pyjore né rastet kur aktet pér
zbatimin e planeve hapésinore kané paraparé pérdorime té caktuara infrastrukturore, energjetike
ose prodhuese, si¢ jané oborret pér ricklimin e mbetjeve ndértimore, ndértesat prodhuese qé
pérdorin burime té ripértérishme té energjisé, shfrytézim té léndéve minerare, shfrytézim té
hidrokarbureve dhe ujérave termale pér energji, depozitim néntokésor té gazit dhe dioksidit té
karbonit, etj. Né kété ményré, ligji kroat pércakton mé sakté se cilat kategori pasurie bien nén
regjimin e tij dhe cilat trajtohen ndryshe.

Kompetencat lidhur me menaxhimin e pasurisé shtetérore

Si rregull i pérgjithshém, ligji kroat ia beson Ministrisé kompetente pér pasuriné shtetérore
menaxhimin e pasurisé né pronési té Republikés sé Kroacis€, pérveg rasteve kur menaxhimi i saj
i éshté besuar njé organi tjetér sipas ligji t€ vecanté ose sipas veté kétij ligji.

Kompetencat vendimmarrése pér disponimin me pasuring, ligji e shpérndan sipas llojit té
pasurisé - duke i dalluar p.sh. parget kombétare, apo banesat e lokalet afariste, si dhe, né disa
raste, sipas vlerés sé pasurisé. Pér kategori t€ caktuara té pasuris€, nése vlerésimi ose kompensimi
i pérgjithshém éshté deri né njé prag té caktuar, vendos organi lokal ose subjekti menaxhues; mbi
até prag, procedura kalon te Ministria; ndérsa mbi njé prag mé té larté, vendos Qeveria me
propozim té Ministrisé. Ky model e bén té qarté ndarjen e kompetencave, dhe rrit
parashikueshmériné e procesit né kété drejtim.

1518



Pronat me réndési strategjike

Njé kategori e veganté né ligjin kroat jané pronat me réndési strategjike pér Kroaciné. Ligji i
pérkufizon kéto si prona nga pérdorimi, shfrytézimi ose disponimi i té cilave mund té pritet
pérfitim i réndésishém ekonomik, financiar, zhvillimor ose social pér Republikén e Kroacisé, si
dhe prona qé shérbejné pér pérmbushjen e detyrimeve té shtetit. Kéto prona menaxhohen nga
Ministria, ndérsa Qeveria, me propozim té Ministrisé, vendos se cilat prona do té kategorizohen
si prona me réndési strategjike. Ky rregullim krijon njé bazé té qarté ligjore pér trajtimin e pronave
qé konsiderohen me interes té posa¢ém shtetéror, duke i dalluar ato nga regjimi i pérgjithshém.

Meényrat e disponimit me pasuriné shtetérore

Njé tjetér element i ligjit kroat éshté se ai rregullon shprehimisht ményrat e disponimit me
pasuriné shtetérore. Sipas ligjit, disponimi mund té béhet pérmes tenderit publik ose negocimit
té drejtpérdrejté. Tenderi publik mund té zhvillohet né formén e ankandit publik ose té mbledhjes
publike té ofertave. Ligji, pérvegse e pranon negocimin e drejtpérdrejté si pérjashtim, i pércakton
edhe né ményré mé té detajuar rastet né té cilat kjo formé lejohet.

Pérveg projekteve té investimeve strategjike, mundésia pér negocim té drejtpérdrejté pér
disponimin me proné shtetérore pérfshin edhe raste si: disponimi né favor té personit qé ka
nevojé pér njé pjesé té tokés shtetérore pér formimin e parcelés ndértimore; rastet e legalizimit té
objekteve té ndértuara pa leje né kushte té caktuara; personat qé kané gené né posedim paqgésor
dhe té pandérpreré té pasurisé né periudhé té pércaktuar ligjérisht; njésité e vetéqeverisjes lokale
dhe rajonale dhe personat juridiké té themeluar prej tyre pér realizimin e projekteve komerciale
ose projekteve gé nuk jané me interes publik; misionet diplomatike dhe konsullore; shuarja e
bashképronésisé; themelimi i servitutit; zgjidhja e marrédhénieve kontestuese pronésore; si dhe
rastet e tjera kur kjo parashihet me rregullore té vecanta. Né kété ményré, ligji kroat i identifikon
dhe kufizon rastet né té cilat lejohet disponimi me pronén me marréveshje té drejtpérdrejté.

Pér fund, modeli kroat paraqget njé qasje té strukturuar pér rregullimin e raportit ndérmjet ligjit
bazé pér pasuriné shtetérore dhe regjimeve té veganta, duke i pércaktuar qarté kategorité e
pasurisé gé bien né fushat e zbatimit té tij, duke identifikuar rastet e pérjashtimit, e ményrat pér
disponimin me pasuriné. Né kété kuptim, rregullimi kroat mund té shérbejé si piké reference pér
Kosovén, sidomos sa i pérket qartésimit té raportit ndérmjet Ligjit pér Pronén Publike dhe
rregullimeve me ligje t€ vecanta.

5. REKOMANDIME

Gjaté analizés sé kornizés ligjore dhe praktikés institucionale né lidhje me shfrytézimin e pronés
publike, jané identifikuar njé numér i paqartésive dhe mbivendosjeve ligjore sipas rregullimit té
Ligjit pér Pronén Publike dhe ligjeve sektoriale pérkatése. Né kété kontekst, rekomandimet e
paragitura né vijim synojné t'i kontribuojné rritjes sé koherencés né mes té ligjit bazé pér pronén
publike dhe ligjeve té vecanta sektoriale, rritjen e sigurisé juridike pér sektorin privat dhe
pérmirésimin e efikasitetit té procedurave administrative. Poashtu, rekomandimet kané pér

qéllim té kontribuojné né krijimin e njé kornize mé té pérshtatshme pér nxitjen e investimeve né
Kosové, si dhe njé model sistematik té konsultimit publiko-privat gjaté diskutimit pér ndryshimet
legjislative.

Né térési, rekomandimet i kontribojné pérmirésimit té klimés sé biznesit dhe synojné zbatimin
mé té qarté dhe té unifikuar té legjislacionit qé rregullon shfrytézimin e pronén publike.

1. Harmonizimi i kornizés legjislative gé rregullon shfrytézimin e pronés publike

Eshté e nevojshme té harmonizohet korniza legjislative qé rregullon shfrytézimin e pronés
publike, me géllim té qartésimit té raportit ndérmjet ligjit bazé horizontal dhe ligjeve té vecanta
sektoriale. Si¢ éshté elaboruar né kété analizé, edhe kur ligjet e veganta nuk jané né mospérputhje
té drejtpérdrejté me Ligjin pér Pronén Publike, ato shpesh pérdorin terminologji té ndryshme,
procedura té vecanta ose ndarje té ndryshme té kompetencave, gjé qé krijon véshtirési né zbatim.
Pér kété arsye, nevojitet njé proces i miréfillté harmonizimi qé do té eliminonte mbivendosjet
normative apo institucionale, dhe do té qartésonte marrédhénien ndérmjet akteve né fuqi.

Ményra e duhur pér realizimin e kétij harmonizimi duhet té diskutohet né kuadér té njé grupi
punues gjithépérfshirés, me pjesémarrjen e institucioneve relevante dhe paléve té interesuara. Né
aspektin normativ, harmonizimi mund té realizohet ose pérmes njé nismé té njé “pakete
legjislative” g€ mundéson ndryshimin e disa ligjeve njéherésh, ose pérmes plotésim-ndryshimit
té Ligjit pér Pronén Publike, nése vlerésohet se ky opsion éshté i mjaftueshém pér adresimin e
paqartésive té identifikuara. Zgjedhja ndérmjet kétyre dy qasjeve duhet té€ bazohet né shkallén e
ndérhyrjes sé nevojshme dhe né mundésiné pér té siguruar njé zgjidhje té géndrueshme dhe
koherente.

2. Pércaktimi i garté i pérjashtimeve nga rregullat e Ligjit pér Pronén Publike

Njé nga burimet kryesore té pasigurisé juridike éshté pikérisht fakti se né disa raste, ligjet e
vecanta krijojné procedura té posagme ose delegojné kompetenca té vecanta, pa e béré gjithmoné
té qarté nése kéto pérbéjné pérjashtim té qéllimshém nga rregulli i pérgjithshém, apo vetém njé
rregullim plotésues. Pér kété arsye, pérjashtimet nga regjimi i pérgjithshém duhet té€ formulohen
né ményré té shprehur né Ligjin pér Pronén Publike, né ményré qé té shmangen interpretimet
kontradiktore dhe zbatimi jo i njétrajtshém né praktiké.

3. DPérfshirja e sektorit privat né ményré sistematike né proceset konsultative pér hartimin
dhe rishikimin e legjislacionit

Duke gené se efektet e paqartésive ligjore dhe té vonesave procedurale reflektohen drejtpérdre;jt
né klimén e biznesit dhe klimén e investimeve, éshté e réndésishme gé bizneset, odat ekonomike
dhe shoqatat sektoriale té kontribuojné aktivisht né identifikimin e pengesave praktike dhe né
formulimin e zgjidhjeve. Ndonése gjaté diskutimeve lidhur me Ligjin pér Pronén Publike sektori
privat ka gené vazhdimisht i pérfshiré né takimet konsultative, ky rekomandim mbetet i natyrés
sé pérgjithshme dhe synon pérfshirjen e vazhdueshme edhe né raport me ndryshimet e ardhshme

legjislative. Qasja e tillé ndihmon né hartimin e legjislacionit mé lehtésisht té zbatueshém, marré
parasysh identifikimin e sfidave té bizneseve nga praktika.

4. Diskutimi i modaliteteve normative pér nxitjen e investimeve té huaja strategjike

Si rekomandim i fundit, éshté diskutimi i modaliteteve mé t€ qarta pér nxitjen e investimeve té
huaja strategjike, sidomos né sektorét qé lidhen me shfrytézimin e pronés publike. Qéllimi i kétij
diskutimi éshté qé té arrihen mekanizma qé mundésojné trajtim mé efikas té projekteve me
réndési té vecanté pér Kosovén, pa cénuar parimet mbi té cilat éshté ndértuar sistemi yné ligjor.

Perfundim

Analiza tregon se Ligji pér Pronén Publike ka vendosur njé kornizé mé té unifikuar pér
administrimin dhe qiradhénien e pronés publike, por zbatimi i tij né praktiké vazhdon té
ndikohet nga mungesa e harmonizimit té ploté me legjislacionin sektorial. Kéto paqartési shfagen
né forma té ndryshme, pérfshiré mbivendosjen e kompetencave institucionale, kohézgjatjen e
girasé, dhe mungesén e qartésisé pér raportin ndérmjet LPP-sé dhe ligjeve té vecanta.

Si rezultat, krijohet pasiguri juridike si pér institucionet zbatuese, ashtu edhe pér sektorin privat,
vecanérisht né sektorét qé varen nga qasja né proné publike pér zhvillimin e veprimtarisé sé tyre
ekonomike. Pér kété arsye, nevoja kryesore qé del nga kjo analizé €shté harmonizimi mé i qarté
normativ dhe institucional i késaj fushe, me géllim té rritjes sé sigurisé juridike, efikasitetit
administrativ dhe parashikueshmérisé pér investitorét.

